
Күн тәртібіндегі мәселелер
2021 жылғы 10 ақпан                                                         Нұр-Сұлтан қаласы
Қазақстан халқы Ассамблеясынан Парламент Мәжілісіне сайланған депутаттар Қазақстан Республикасы Ақпарат және қоғамдық даму министрлігінің өкілдерімен кездесті.

Кездесу жұмысына Мәжіліс депутаттары – С.Абдрахманов, А.Амирханян, И.Буларов, Н.Дементьева, Ю.Ли, В.Набиев, Ш.Осин, В.Тохтасунов, А.Хамедов,  ҚР Президенті Әкімшілігі Қазақстан халқы Ассамблеясы Хатшылығы меңгерушісінің орынбасары Л.Прокопенко, ҚР Ақпарат және қоғамдық даму вице-министрі М.Әзілханов, Этносаралық қатынастарды дамыту комитетінің, «Қоғамдық келісім» РММ, «Қолданбалы этносаяси зерттеулер институты» ЖШС, «Отандастар қоры» ҰАҚ басшылары қатысты.

Жиында Министрліктің Этносаралық қатынастарды дамыту комитеті мен ведомстволық бағынысты ұйымдарының басшылығы депутаттарды 2020 жылы жүргізілген жұмыстармен таныстырып, 2021 жылға арналған жоспарларын көрсетті.

Вице-министр М.Әзілханов депутаттарға этносаралық саладағы жұмыс барысы туралы баяндап берді, этносаралық қатынастарды қозғайтын депутаттық сауалдарды қалыптастыру, заң жобаларын қарау кезінде Қазақстанның барлық этностарының мүдделерін ескере отырып, бірлескен тетіктерді әзірлеу төңірегінде ұсыныс жасады. Министрлік депутаттарға талдау және әлеуметтік, сондай-ақ ақпараттық-түсіндіру жұмыстары нәтижелерін тұрақты негізде ұсынып отырады.
Өз кезегінде Қазақстан халқы Ассамблеясының Мәжілістегі депутаттық тобының жеткешісі С. Абдрахманов қоғамдық келісім және жалпыұлттық бірлік саласындағы мемлекеттік саясатты заңнамалық тұрғыдан қамтамасыз ету мәселесі Мәжілістегі депутаттық топ жұмысының бір бағыты болып табылатынын атап өтті және депутаттық топ атынан елдегі этносаралық қатынастарды одан әрі дамыту мақсатында Министрлікпен бірлесіп жұмыс істеуге дайын екендіктерін білдірді.
Бірлескен жұмыс кездесулері тұрақты түрде өтетін болады.
